ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
------ նոյեմբերի 2018 թվականի  N -------Ն
	 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ

        Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 1-ին հոդվածի 2-րդ մասի և 34-րդ հոդվածի 1-ին մասի` Հայաստանի Հանրապետության կառավարությունը ո ր ո շ ու մ է. 
1. Հայաստանի Հանրապետության կառավարության 2018 թվականի ապրիլի 12-ի «Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» N 417-Ն որոշման հավելված N 1-ի 2-րդ կետում, հավելված N 2-ի     NN 1 և 3 աղյուսակներում «Կենդանի քարեր» երիտասարդական ՀԿ» բառերը փոխարինել «Գյումրու «ՄԷԿ»  մշակութային էքսպերիմենտալ կենտրոն կրթամշակութային վերլուծությունների  և  զարգացման ՀԿ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

          ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
          ՎԱՐՉԱՊԵՏԻ ՊԱՇՏՈՆԱԿԱՏԱՐ՝                	                  Ն. ՓԱՇԻՆՅԱՆ

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ

      Հայաստանի Հանրապետության կառավարության 2018 թվականի ապրիլի 12-ի    N 417-Ն որոշման մեջ փոփոխություն կատարելու մասին որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ 
ԿԱՄ ԱՎԵԼԱՑՄԱՆ ՄԱՍԻՆ

Հայաստանի Հանրապետության կառավարության 2018 թվականի ապրիլի 12-ի N 417-ն որոշման մեջ փոփոխություն կատարելու  մասին որոշման նախագծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:




ՏԵՂԵԿԱՆՔ–ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 417-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ
     
      1.  Իրավական ակտի անհրաժեշտությունը
      Հայաստանի Հանրապետության կառավարության 2018 թվականի ապրիլի 12-ի N 417-ն որոշման մեջ փոփոխություն կատարելու մասին որոշման նախագծի ընդունումը պայմանավորված է «Գորիսը՝ 2018 թվականի ԱՊՀ մշակութային մայրաքաղաք» միջպետական ծրագրի փակման պատշաճ կազմակերպման անհրաժեշտությամբ:     
            2.  Ընթացիկ իրավիճակը և խնդիրները
2018 թ. հուլիսի 7-8-ը մեկնարկել է «Գորիսը՝ 2018 թվականի ԱՊՀ մշակութային մայրաքաղաք» միջպետական ծրագրի պաշտոնական բացման արարողությունը, որի շրջանակում կայացել են միջոցառումների ծրագրով նախատեսված և Հայաստանի Հանրապետության մշակույթի նախարարության, Գորիսի համայնքապետարանի և  ԱՊՀ մասնակից պետությունների հումանիտար համագործակցության միջպետական հիմնադրամի կողմից հաստատված նախագծերը. «Զանգեր» հուշարձանի,  Art Expo ցուցահանդեսի, Ս. Խանզադյանի թանգարանում նոր ցուցադրության, սրճարան-գրադարանի բացումը, կայացավ մամուլի ասուլիսը, հանդիպում գրողների հետ, Թթի, Գորիսի ավանդական ձեռնարվեստի, ԱՊՀ երկրների DJ  փառատոները,  ինչպես նաև ԱՊՀ սիմֆոնիկ նվագախմբի և էստրադային-ջազային համերգները:
Տարվա ընթացքում Գորիսում կազմակերպվել են բազմաթիվ միջոցառումներ: 
Միջպետական ծրագրի փակման (տեղի է ունենալու ս. թ. նոյեմբերի 23-ին) միջոցառումների ցանկում ներառված և համագործակցողների կողմից հաստատված է նաև «Գորիսը` հեքիաթային ժայռերի քաղաք» խորագրով քանդակների սիմպոզիումը: 
Համաձայն ՀՀ կառավարության 2018  թվականի ապրիլի 12-ի  N  417-Ն  որոշման     N 1  հավելվածի` նշյալ ծրագիրը իրականացվելու էր «Կենդանի քարեր» երիտասարդական ՀԿ-ի կողմից:  
2018 թ. հոկտեմբերի 9-ին  ՀՀ մշակույթի նախարարություն է դիմել «Կենդանի քարեր» երիտասարդական ՀԿ-ի նախագահ Է. Ավետիսյանը` տեղեկացնելով, որ  ՀԿ-ն չի կարող իրականացնել «Գորիսը՝ 2018 թվականի ԱՊՀ մշակութային մայրաքաղաք» միջպետական ծրագրով նախատեսված «Գորիսը՝ հեքիաթային ժայռերի քաղաք» խորագիրը կրող քանդակների էքսպոն:   
Միջպետական ծրագրի փակման հրավերներ են ուղարկվել ԱՊՀ անդամ պետությունների մշակույթի նախարարություններ` համապատասխան քանդակագործների  և երգիչների մասնակցությունն ապահովելու համար: ԱՊՀ երկրների քանդակագործները պատրաստակամություն են հայտնել  մասնակցելու և իրենց աշխատանքները Գորիսի «Երիտասարդական այգում» տեղադրելու համար, ուստի նպատակահարմար չէ միջոցառման չեղարկումը:  Աշխատանքները սկսելու և մինչև ս. թ. նոյեմբերի 23-ը ավարտին հասցնելու համար, քանդակագործները Գորիս են ժամանելու միջոցառումից 2 շաբաթ առաջ: 

           3. Կարգավորման նպատակը և բնույթը
    	Հաշվի առնելով այն հանգամանքը, որ «Գորիսը՝ հեքիաթային ժայռերի քաղաք» խորագիրը կրող քանդակների էքսպոն հաստատել են համագործակցող բոլոր կողմերը, ինչի արդյունքում հրավերներ են ուղարկվել ԱՊՀ երկրների մշակույթի նախարարություններ և ստացվել հաստատումներ` նպատակահարմար ենք գտնում փոխել կատարող կազմակերպությանը և գործընթացն իրականացնել Գյումրու «ՄԷԿ»  մշակութային էքսպերիմենտալ կենտրոն կրթամշակութային վերլուծությունների  և  զարգացման ՀԿ-ի միջոցով:
Նշյալ ՀԿ-ի ընտրությունը պայմանավորված է այն հանգամանքով, որ միակ կազմակերպությունն է, որն ԱՊՀ մասնակից պետությունների հումանիտար համագործակցության միջպետական հիմնադրամի հետ բազմիցս իրականացրել է նմանատիպ միջոցառումներ, ինչը կդյուրացնի սեղմ ժամկետում միջոցառման պատշաճ կազմակերպումը:
           4. Նախագծի մշակման գործընթացում ներգրավված ինստիտուտները և անձինք
           ՀՀ մշակույթի նախարարություն:
            5. Իրավական ակտի կիրառման դեպքում ակնկալվող արդյունքը
 		«Գորիսը՝ հեքիաթային ժայռերի քաղաք» նախագծի իրականացումը հնարավորություն կընձեռի օտարերկրյա մասնակիցներին ծանոթանալու և աշխատելու հայկական տուֆ քարով,  հնարավոր կդարձնի Գորիսում քանդակների այգու հիմնումը, ինչպես նաև հավուր պատշաճի կեզրափակվի «Գորիսը` 2018 թ. ԱՊՀ մշակութային մայրաքաղաք» միջպետական ծրագիրը:

